
ՆԱԽԱԳԻԾ

ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

……………….. 2012 թվականի  N------Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԱՐԱՆԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ


 <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. Գորիսի քաղաքային համայնքի կանոնավոր աղբահանության կազմակերպման և  մաքրման ու աղբահեռացման կազմտեխնիկայի ձեռքբերման նպատակով Հայաստանի Հանրապետության Սյունիքի մարզի Գորիսի քաղաքային համայնքին սուբվենցիա տրամադրելու համար Հայաստանի Հանրապետության Սյունիքի մարզպետարանին 2012 թվականի ինն ամսում հատկացնել 31,220.0 հազար դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման  <<Կապիտալ սուբվենցիաներ համայնքներին>> հոդվածով):
2. Հայաստանի Հանրապետության կառավարության 2011 թվականի դեկտեմբերի 22-ի <<Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին>> N 1919-Ն որոշման N 11 հավելվածում կատարել լրացում` համաձայն հավելվածի:
3. Հայաստանի Հանրապետության Սյունիքի մարզպետին՝ Գորիսի քաղաքային համայնքի ղեկավարի հետ կնքել սույն որոշումից բխող համապատասխան պայմանագիր՝ նախատեսելով պետություն-մասնավոր հատված համագործակցության, ինչպես նաև պետության և մասնավոր հատվածի ստանձնած պարտավորությունների վերաբերյալ համապատասխան դրույթներ:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Վաչե Տերտերյան

<<ԳՈՐԻՍ ՔԱՂԱՔԻ ՀԱՄԱՐ ԱՂԲԱՏԱՐ ՄԵՔԵՆԱ ՁԵՌՔԲԵՐՄԱՆ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

  1.	Անհրաժեշտությունը
	Նախագծի անհրաժեշտությունը պայմանավորված է այն հանգամանքով, որ ներկայումս Հայաստանի Հանրապետության Սյունիքի մարզի Գորիս և հարակից համայնքներում առկա է աղբահանության խնդիր:
Աղբատար մեքենայի ձեռք բերման պարագայում նախատեսվում է կազմակերպել կանոնավոր աղբահանություն ոչ միայն Գորիս համայնքում, այլ նաև հարակից համայնքներում, մասնավորապես՝ Տաթև համայնքից մինչև <<Սատանի կամուրջ>> ընկած ճանապարհահատվածում: Նախագիծը կարևորվում է նաև նրանով, որ նշված ճանապարհահատվածը հանդիսանում է տուրիստական գոտի և արդյունավետ աղբահանությունը մեծ նշանակություն ունի տուրիզմի զարգացման, հետևաբար նաև դրանից բխող տվյալ տարածաշրջանի տնտեսական զարգացման գործընթացում:
 Աղբատար մեքենայի նախական գինը որոշելու համար <<Գալոպեր>> ընկերության կողմից ներկայացվել են գնային առաջարկներ /կցվում է/, որոնց քննարկման արդյունքում նպատակահարմար է համարվել KO-440-4 մակնիշի կողային մեխանիկական բարձում կոնտեյներով, ԶԻԼ-432932 բազայի վրա, դիզել, տարողությունը 11 մ3 աղբատար մեքենայի ձեռք բերումը:
 
1. Ընթացիկ իրավիճակը և խնդիրները
Որոշման շրջանակում իրականացվող ծրագիրը կկանոնակարգի Գորիս և հարակից համայնքների աղբահանության հարցը: 

   3 .Տվյալ բնագավառում իրականացվող քաղաքականությունը
Համայնքի առաջնային խնդիրներից է շրջակա միջավայրի մաքրությունը, ինչպես նաև տուրիզմի և տարածաշրջանի տնտեսության զարգացման խթանումը, որի  համար անհրաժեշտ է աղբահանության կանոնավոր կազմակերպումը:


  4.  Կարգավորման նպատակը և բնույթը
Կարգավորման նպատակն է Որոշմամբ հատկացված գումարի շրջանակում ձեռք բերել մաքրման և աղբահեռացման կազմտեխնիկա, որի արդյունքում հնարավոր կլինի կազմակերպել Գորիսի և հարակից համայնքների կանոնավոր աղբահանությունը: 

 5. Նախագծի մշակման գործընթացում ներգրավված ինստիտուտները և անձիք
	Նախագծի մշակումը իրականացրել է ՀՀ տարածքային կառավարման նախարարությունը։

 6.	Ակնկալվող արդյունքը
Նախագծի ընդունմամբ կանոնավար կերպով կիրականացի համայնքների աղբահանությունը:






















ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

<<Գորիս քաղաքի համար աղբատար մեքենա ձեռքբերման նպատակով Հայաստանի Հանրապետության Սյունիքի մարզպետարանին գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
 

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Գորիս քաղաքի համար աղբատար մեքենա ձեռքբերման նպատակով Հայաստանի Հանրապետության Սյունիքի մարզպետարանին գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919- որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:


